
Instrución 2/2023  sobre  a  contía  da  axuda correspondente aos  expedientes 
cualificados conforme ao previsto no ordinal sétimo da  Resolución do 23 de 
outubro de 2023, pola que  se modifica a Resolución do 22 de marzo de 2022, 
pola que se acorda ampliar ata o 30 de xuño de 2025 o prazo para presentar as 
solicitudes  de  cualificación  provisional  e  de  cualificación  definitiva  para 
actuacións de rehabilitación de edificios e vivendas no ámbito das áreas de 
rehabilitación integral dos Camiños de Santiago, do Parque Nacional das Illas 
Atlánticas  e  da  Ribeira  Sacra,  no  marco  do  Programa  de  rexeneración  e 
renovación urbanas do Plan de vivenda 2018-2021 (códigos de procedemento 
VI408F, VI408G, VI408L e VI408M), e pola que se regula o procedemento para 
participar no programa de axudas ás actuacións de rehabilitación e renovación 
nas  áreas  de  rehabilitación  integral  dos  Camiños  de  Santiago,  do  Parque 
Nacional  das  Illas  Atlánticas  e  da  Ribeira  Sacra,  se  establecen  as  bases 
reguladoras  das  subvencións  correspondentes  ás  citadas  áreas  de 
rehabilitación  integral  e  se  procede  a  súa  convocatoria  para  o  ano  2023 
(Códigos de procedemento VI408O, VI408P e VI408Q).

No Diario  Oficial  de  Galicia núm.  206  do  30  de  outubro  de  2023, publicouse  a 
Resolución do 23 de outubro de 2023, pola que se modifica a Resolución do 22 de 
marzo de 2022, pola que se acorda ampliar ata o 30 de xuño de 2025 o prazo para 
presentar  as  solicitudes  de cualificación  provisional  e  de  cualificación  definitiva 
para actuacións de rehabilitación de edificios e vivendas no ámbito das áreas de 
rehabilitación  integral  dos  Camiños  de  Santiago,  do  Parque  Nacional  das  Illas 
Atlánticas e da Ribeira Sacra, no marco do Programa de rexeneración e renovación 
urbanas do Plan de vivenda 2018-2021 (códigos de procedemento VI408F, VI408G, 
VI408L  e  VI408M),  e  pola  que  se  regula  o  procedemento  para  participar  no 
programa  de  axudas  ás  actuacións  de  rehabilitación  e  renovación  nas  áreas  de 
rehabilitación  integral  dos  Camiños  de  Santiago,  do  Parque  Nacional  das  Illas 
Atlánticas e da Ribeira Sacra, se establecen as bases reguladoras das subvencións 
correspondentes  ás  citadas  áreas  de  rehabilitación  integral  e  se  procede  a  súa 
convocatoria  para  o  ano  2023 (Códigos  de  procedemento  VI408O,  VI408P  e 
VI408Q).

O ordinal sétimo da dita resolución establece: 

“Sétimo.  Regulación do réxime transitorio  das solicitudes de cualificación no 

ámbito das áreas de rehabilitación integral dos Camiños de Santiago, do Parque 
Nacional  das  Illas  Atlánticas  e  da  Ribeira  Sacra  presentadas  no  marco  do 
Programa de fomento da rexeneración e renovación urbana e rural do Plan de 
vivenda  2018-2021,  así  como  das  actuacións  cualificadas  definitivamente  ao 
abeiro do dito programa e das axudas denegadas por esgotamento de crédito na 
convocatoria para o ano 2022.  

Un. Solicitudes de cualificación

As  solicitudes  de  cualificacións  provisionais  e  definitivas  (códigos  de 
procedemento  VI408F,  VI408G,  VI408L  e  VI408M)  presentadas  antes  da 
data  de  produción  de  efectos  desta  resolución  tramitaranse  conforme  á 
regulación  da  participación  no  Programa  de  fomento  da  rexeneración  e 
renovación urbana e rural do Plan de vivenda 2018-2021. 

Dous. Solicitudes de axudas trala cualificación definitiva

As  solicitudes  de  axudas  que  se  presenten  en  virtude  da  cualificación 
definitiva  obtida  ao  abeiro  do  Programa  de  fomento  da  rexeneración  e 
renovación  urbana  e  rural  do  Plan  de  vivenda  2018-2021  tramitaranse 
conforme ao establecido nas convocatorias do novo Programa.”

Ante  as  dúbidas  xurdidas  sobre  a  contía  de  axuda  que  correspondería  a  estes 
expedientes cómpre aclarar este extremo, para o que se dita a presente instrución:

De  conformidade  co  disposto  no  punto  1  do  ordinal  sétimo,  as  solicitudes  de 
cualificacións provisionais e definitivas (códigos de procedemento VI408F, VI408G, 
VI408L  e  VI408M)  presentadas  antes  da  data  de  produción  de  efectos  desta 
resolución tramitaranse conforme á regulación da participación no Programa de 
fomento da rexeneración e renovación urbana e rural do Plan de vivenda 2018-2021.

Á vista do anterior, debe entenderse que se aplican as bases reguladoras recollidas 
na Resolución do 20 de xuño de 2019, pola que se regula o procedemento para 
participar no Programa de fomento da rexeneración e renovación urbana e rural do 
Plan de vivenda 2018-2021 e se establecen as bases reguladoras das subvencións 
correspondentes ás áreas de rehabilitación integral dos Camiños de Santiago e do 
Parque Nacional das Illas Atlánticas (códigos de procedemento VI408F e VI408G), e 
na   Resolución do 22 de xuño de 2020, pola que se regula o procedemento para 
participar no Programa de fomento da rexeneración e renovación urbana e rural do 
Plan de vivenda 2018-2021 e se establecen as bases reguladoras das subvencións 
correspondentes  á  área  de  rehabilitación  integral  da  Ribeira  Sacra  (códigos  de 
procedemento VI408L, VI408M e VI408N).

En relación co disposto no punto 2 do devandito ordinal: “as solicitudes de axudas 
que  se  presenten  en  virtude  da  cualificación  definitiva  obtida  ao  abeiro  do 
Programa de  fomento  da  rexeneración  e  renovación  urbana  e  rural  do  Plan  de 
vivenda  2018-2021  tramitaranse  conforme  ao  establecido  nas  convocatorias  do 
novo Programa”, debe interpretarse que as solicitudes se tramitan de acordo co 
procedemento  administrativo  establecido  nas  convocatorias  do  novo  programa 
VI408Q, pero as contías das ditas axudas son as reflectidas nas bases reguladoras 
ás que se refire o punto 1 do devandito ordinal sétimo. 

Deste xeito, o punto 1 do ordinal sétimo remítese ás bases reguladoras onde se 
fixan os importes das axudas e o punto 2 do dito ordinal, á convocatoria no referido 
ao procedemento para a solicitude da axuda.        

Polo  tanto,  no  suposto  das  áreas  de  rehabilitación  integral  dos  Camiños  de 
Santiago e do Parque Nacional das Illas Atlánticas, as contías das axudas para estes 
expedientes serán as previstas nas bases reguladoras recollidas na Resolución do 
20 de xuño de 2019, concretamente, nos ordinais vixésimo terceiro, vixésimo cuarto 
e vixésimo quinto. O financiamento será o establecido na convocatoria de 2023.

O ordinal vixésimo terceiro, “Determinación da contía da subvención”, establece:  
“1.  A  contía  máxima  das  axudas  determinarase  atendendo  ao  custo  total  da 
intervención, reflectido na cualificación definitiva, que incluirá, de ser o caso, os 
custos desagregados da actuación de rehabilitación, renovación ou, de ser o caso, 
das obras de mellora da calidade e sustentabilidade do medio urbano.
2. O gasto subvencionable fixado na cualificación definitiva determinarase logo da 
comprobación da execución de todas as obras e da emisión do informe favorable 
dos servizos técnicos das áreas provinciais do IGVS, en atención ás facturas e aos 
documentos bancarios de pagamento que se presenten como xustificación destas.

O ordinal vixésimo cuarto, “Subvencións estatais”, establece:  
“1. A contía máxima das axudas previstas no Real decreto 106/2018, do 9 de marzo, 
non poderá exceder, de forma individualizada, o 40% do custo subvencionable da 
actuación.
No  caso  de  actuacións  en  vivendas  unifamiliares  ou  actuacións  no  interior  de 
vivendas situadas en edificios de tipoloxía residencial  colectiva,  esta porcentaxe 
máxima poderá ser do 75%, se os ingresos da unidade de convivencia da persoa 
propietaria, promotora da actuación e residente na vivenda, son inferiores a tres 
veces o IPREM. Esta mesma porcentaxe aplicarase cando se acometan actuacións 
para a mellora da accesibilidade e se acredite na unidade de convivencia da persoa 
propietaria, promotora da actuación e residente na vivenda, que existen persoas 
con discapacidade ou maiores de 65 anos.

2. A contía máxima calcularase multiplicando o número de vivendas polas axudas 
unitarias establecidas a continuación:
a)  Ata 12.000 euros,  por  cada  vivenda que se rehabilite,  sexa unifamiliar  ou en 
edificio de tipoloxía residencial colectiva, para actuacións de mellora da eficiencia 
enerxética e sustentabilidade en vivendas,  con redución da demanda enerxética, 
nos termos establecidos no artigo 36 do Real decreto 106/2018, do 9 de marzo.
No  caso  de  edificios  de  tipoloxía  residencial  colectiva,  incrementaranse  estas 
contías con 120 euros por cada metro cadrado de superficie construída de local 
comercial  ou  outros  usos.  Ademais,  poderá  incrementarse  en  1.000  euros  por 
vivenda  e  10  euros  por  cada  metro  cadrado  de  superficie  construída  de  uso 
comercial  ou  outros  usos,  nos  edificios  e  vivendas  declaradas  ben  de  interese 
cultural,  catalogados ou que conten con protección  integral  no instrumento de 
ordenación urbanística correspondente.
Para poder computar a contía establecida por cada metro cadrado de uso comercial 
ou  outros  usos,  será  necesario  que  os  predios  correspondentes  participen  nos 
custos de execución da actuación.
b)  Ata  8.000 euros,  por  cada  vivenda  que  se  rehabilite,  sexa unifamiliar  ou  en 
edificio  de  tipoloxía  residencial  colectiva,  para  actuacións  de  conservación,  da 
mellora da seguridade de utilización e da accesibilidade en vivendas, nos termos 
establecidos no artigo 43 do Real decreto 106/2018, do 9 de marzo.
No  caso  de  edificios  de  tipoloxía  residencial  colectiva,  incrementaranse  estas 
contías  con 80 euros por cada metro cadrado de superficie  construída de local 
comercial  ou  outros  usos.  Ademais,  poderá  incrementarse  en  1.000  euros  por 
vivenda  e  10  euros  por  cada  metro  cadrado  de  superficie  construída  de  uso 
comercial  ou  outros  usos,  nos  edificios  e  vivendas  declaradas  ben  de  interese 
cultural,  catalogados ou que conten con protección  integral  no instrumento de 
ordenación urbanística correspondente.
Para poder computar a contía establecida por cada metro cadrado de uso comercial 
ou  outros  usos,  será  necesario  que  os  predios  correspondentes  participen  nos 
custos de execución da actuación.
c)  Ata  30.000  euros,  por  cada  vivenda  construída  en  substitución  doutra 
previamente demolida.
d) Ata 2.000 euros, por cada vivenda obxecto de rehabilitación, renovación e/ou por 
cada  vivenda  construída,  para  as  actuacións  de  mellora  da  calidade  e 
sustentabilidade do medio urbano.
3.  Así  mesmo, de conformidade co artigo 61 do Real decreto 106/2018,  do 9 de 
marzo, as axudas unitarias previstas no número 2 deste ordinal incrementaranse 
nun 25%, cando as persoas beneficiarias sexan menores de 35 anos e as actuacións 
se realicen en concellos de menos de 5.000 habitantes.”

E o ordinal vixésimo quinto, “Subvencións autonómicas”, sinala:

“O IGVS, con cargo aos seus orzamentos, subvencionará as actuacións nas ARI do 
Camiño de Santiago e do Parque Nacional das Illas Atlánticas, coa contía máxima 
seguinte:
–  Ata  4.000  euros,  por  vivenda  obxecto  da  actuación  de  rehabilitación  e/ou 
renovación, sen que a subvención poida exceder o 10% do orzamento protexido de 
actuación da vivenda ou do edificio.
–  Ata  1.000  euros,  por  vivenda  obxecto  da  actuación  de  rehabilitación  e/ou 
renovación,  se  se  adapta  á  Guía  de  cores  e  materiais  aprobada  pola  Xunta  de 
Galicia.”

O  mesmo  criterio  debe  aplicarse  respecto  á  área  de  rehabilitación  integral  da 
Ribeira  Sacra,  polo  que  a  contía  das  axudas  serán  as  previstas  nas  bases 
reguladoras recollidas na Resolución do 22 de xuño de 2020, concretamente nos 
ordinais vixésimo cuarto, vixésimo quinto e vixésimo sexto.

O ordinal vixésimo cuarto, “Determinación da contía da subvención”, sinala:
“1.  A  contía  máxima  das  axudas  determinarase  atendendo  ao  custo  total  da 
intervención, reflectido na cualificación definitiva, que incluirá, de ser o caso, os 
custos desagregados da actuación de rehabilitación, renovación ou, de ser o caso, 
das obras de mellora da calidade e sustentabilidade do medio urbano.
2. O gasto subvencionable fixado na cualificación definitiva determinarase logo da 
comprobación da execución de todas as obras e da emisión do informe favorable 
dos servizos técnicos das áreas provinciais do IGVS, en atención ás facturas e aos 
documentos bancarios de pagamento que se presenten como xustificación destas.”

O ordinal vixésimo quinto,  “Subvencións estatais”, establece:
“1. A contía máxima das axudas previstas no Real decreto 106/2018, do 9 de marzo, 
non poderá exceder, de forma individualizada, o 40 % do custo subvencionable da 
actuación.
No  caso  de  actuacións  en  vivendas  unifamiliares  ou  actuacións  no  interior  de 
vivendas situadas en edificios de tipoloxía residencial  colectiva,  esta porcentaxe 
máxima poderá ser do 75 %, cando resulten acreditados ingresos na unidade de 
convivencia da persoa propietaria, promotora da actuación e residente na vivenda, 
e estes sexan inferiores a tres veces o IPREM. Esta mesma porcentaxe aplicarase 
cando se acometan actuacións para a mellora da accesibilidade e se acredite na 
unidade de convivencia da persoa propietaria, promotora da actuación e residente 
na vivenda que existen persoas con discapacidade ou maiores de 65 anos.
2.  A  contía  máxima  determinarase  atendendo ao  custo  total  da  intervención  e 
calcularase  multiplicando  o  número  de  vivendas  polas  axudas  unitarias 
establecidas a seguir:

a)  Ata 12.000 euros  por  cada  vivenda  que  se  rehabilite,  sexa unifamiliar  ou  en 
edificio de tipoloxía residencial colectiva, para actuacións de mellora da eficiencia 
enerxética e sustentabilidade en vivendas,  con redución da demanda enerxética, 
nos termos establecidos no artigo 36 do Real decreto 106/2018, do 9 de marzo.
b)  Ata  8.000  euros  por  cada  vivenda  que  se  rehabilite,  sexa  unifamiliar  ou  en 
edificio  de  tipoloxía  residencial  colectiva,  para  actuacións  de  conservación,  de 
mellora na seguridade de utilización e de accesibilidade en vivendas, nos termos 
establecidos  no artigo 43 do Real  decreto 106/2018,  do 9 de  marzo,  e  para  as 
actuacións de mantemento e intervención sinaladas no artigo 51.1.a) do dito real 
decreto e no ordinal décimo noveno desta resolución.
c) No caso de edificios de tipoloxía residencial colectiva, as contías sinaladas nas 
letras a) e b) incrementaranse con 120 euros por cada metro cadrado de superficie 
construída de local comercial ou outros usos. Ademais, poderá incrementarse en 
1.000 euros por vivenda e 10 euros por cada metro cadrado de superficie construída 
de uso comercial ou outros usos nos edificios e vivendas declarados ben de interese 
cultural,  catalogados ou que conten con protección  integral  no instrumento de 
ordenación urbanística correspondente. Este incremento de 1.000 euros de axuda 
por  vivenda  aplicarase  soamente  unha vez,  independentemente  de  que  realicen 
conxuntamente ou non as actuacións sinaladas nas letras a) e b) deste punto 2.
Para poder computar a contía establecida por cada metro cadrado de uso comercial 
ou  outros  usos  será  necesario  que  os  predios  correspondentes  participen  nos 
custos de execución da actuación.
Ademais,  estas  axudas  unitarias  incrementaranse  nun  25  %  cando  as  persoas 
beneficiarias sexan menores de 35 anos e as actuacións se realicen en concellos de 
menos de 5.000 habitantes.
d)  Ata  30.000  euros,  por  cada  vivenda  construída  en  substitución  doutra 
previamente demolida ou construída, nos casos de infravivenda e chabolismo.
e)  Ata  2.000  euros  por  cada  vivenda  obxecto  de  rehabilitación  e/ou  por  cada 
vivenda construída, para as actuacións de mellora da calidade e sustentabilidade do 
medio urbano.
3.  Nas  actuacións  para  a  mellora  da  eficiencia  enerxética  e  sustentabilidade,  a 
axuda estará condicionada a que se alcancen os obxectivos de redución de demanda 
enerxética establecidos no artigo 36 do Real decreto 106/2018, do 9 de marzo.
4.  As  actuacións  obxecto  de  subvención  establecidas  neste  ordinal  poderanse 
concretar en cada convocatoria en función das dispoñibilidades orzamentarias.”

E o ordinal vixésimo sexto, “Subvencións autonómicas”, dispón:
“1. O IGVS, con cargo aos seus orzamentos, subvencionará as actuacións na ARI da 
Ribeira Sacra coa contía máxima seguinte:
–  Ata  4.000  euros  por  vivenda  obxecto  da  actuación  de  rehabilitación  ou 
renovación, sen que a subvención poida exceder o 10 % do orzamento protexido de 

actuación da vivenda  ou  do edificio.  Esta  contía  máxima aplicarase  por  vivenda 
independentemente  do  número  de  actuacións  coas  que  conte  cada  unha  das 
vivendas.
–  Ata  1.000  euros  por  vivenda  obxecto  da  actuación  de  rehabilitación  ou 
renovación,  se  se  adapta  á  Guía  de  cores  e  materiais  aprobada  pola  Xunta  de 
Galicia.
2.  As  actuacións  obxecto  de  subvención  establecidas  neste  ordinal  poderanse 
concretar en cada convocatoria en función das dispoñibilidades orzamentarias.”

En resumo, para determinar os importes das axudas estarase ao disposto nas bases 
reguladoras contidas nas Resolucións do 20 de xuño de 2019 e do 22 de xuño de 
2020 e as solicitudes de axudas tramitaranse polo procedemento VI408Q  (ordinais 
Terceiro e Quinto (agás o seu punto 3).

Santiago de Compostela, na data da sinatura electrónica,
Heriberto García Porto 
Director xeral do IGVS 
(Documento asinado electronicamente)

